

مسئلہ افغانستان اور ہماری خارجہ پالیسی
خارجہ پالیسی کے سلسلے میں ایک بنیادی سوال یہ ہے کہ اس کی تشکیل کس طرح عمل میں آتی ہے۔ یہ صرف حکومت وقت اور دفتر خارجہ کی ہی ذمہ داری نہیں ہے بلکہ پارلیمنٹ اور پوری قوم کی ذمہ داری ہے۔ ہمارے ملک میں بھی اس بات کی کوشش ہونی چاہیے کہ خارجہ پالیسی کی تعمیر تشکیل میں قوم کی تمام صلاحیتیں بھر پور انداز میں استعمال کی جائیں۔ یہ ایک اچھی روایت قائم کی گئی ہے کہ پارلیمنٹ خارجہ پالیسی پر گفتگو کرتی ہے لیکن سال ڈیڑھ سال میں ایک مرتبہ ایک ایسی رسی کارروائی کا اہتمام ان ضرورتوں کو پورا نہیں کرتا جو خارجہ پالیسی کو صحیح بھیادوں پر تشکیل دینے کے لیے ضروری ہیں۔ اس بات کی ضرورت ہے کہ یہ عمل زیادہ کثرت کے ساتھ ہو اور صرف پارلیمنٹ کے مشترکہ اجتماع میں ہی نہیں بلکہ قومی اسمبلی اور سینٹ کے اجلاسوں، ذیلی کمیٹیوں اور خصوصی گروپوں میں بھی ہو۔ اس بات کی کوشش کی بھی ضرورت ہے کہ خارجہ پالیسی کی حد تک حکومت اور آزاد حزب اختلاف کے درمیان زیادہ قریبی اور اعتماد کا تعلق ہو اور ہم متفقہ طور پر پالیسیاں چلانے کی کوشش کریں۔ ایک تیسرا پہلو یہ بھی ہے کہ امور خارجہ کے ماہرین خواہ وہ ہماری جامعات میں ہوں، ملک میں ہوں یا ملک سے باہر، ان کو بھی خارجہ پالیسی کی تشکیل میں ایک رول ادا
کرنا چاہیے۔ بد قسمتی سے ہمارا ملک ان چند ممالک میں سے ایک ہے جن میں دفتر خارجہ میں تحقیق اور پالیسی پلانٹنگ کا کام ترجیحی بنیادوں پر بہت ہی کم ہوتا ہے۔ 1929ء میں بڑی کوششوں کے بعد پلائنگ ڈیپارٹمنٹ قائم ہوا تھا۔ ہم یہ جاننا چاہیں گے کہ معاملات پر گہرائی میں جا کر غور کرنے کے سلسلے میں کیا کام کیا جا رہا ہے۔ آج کی دنیا میں سیاسی حکمت عملی کے ساتھ معاشی ڈپلومیسی سیاست خارجہ کا بڑا اہم پہلو ہے اور یہ ہمارا بڑا کمزور پہلو ہے۔ معاشی ڈپلومیسی کا تعلق محض بیرونی تجارت ۸۰ء کے عشرے میں پاکستان کی خارجہ پالیسی کا اہم ترین عنصر افغانستان رہا۔ جنیوا معاہدہ سے قبل تک کے حالات پر مؤلف کا تبصرہ - ۲۱ اپریل ۱۹۸۷ء

سے ہی نہیں بلکہ ملک کے باقی دنیا سے تمام معاشی تعلقات بھی اس کے دائرے میں آتے ہیں۔ اور پھر آج پاکستان صرف مال کی برآمد ہی نہیں کر رہا ہے اس نے پچھلے پندرہ سال سے افرادی قوت بھی برآمد کی ہے جس پر ہماری معیشت چل رہی ہے۔ یہ وہ تمام پہلو ہیں، جنہیں دفتر خارجہ
کو پیش نظر رکھنا چاہیے اور پالیسی سازی میں انہیں نظر انداز نہیں کرنا چاہیے۔
خارجہ پالیسی کے سلسلے میں ضروری یہ ہے کہ متعین ترجیحات ہوں۔ مستقل مسائل کے علاوہ وقتی اور فوری مسائل اٹھتے رہتے ہیں اور ان کے بارے میں کوئی طرز عمل اختیار کرنا پڑتا ہے لیکن ان کے ساتھ ساتھ ایک تیسری چیز ملک کے اپنے مستقبل کے کردار کا خاکہ ہے جس کے تقاضے ہمیں ادا کرنا ہے، اس کی جغرافیائی اور سیاسی صورت حال کیا ہے؟ اس میں کیا اہداف ہیں جنہیں ہم حاصل کرنا چاہتے ہیں اور اگر آج ان کے لیے حالات سازگار نہیں ہیں تو ہم حالات کو کس طرح بدلنے کی کوشش کر سکتے ہیں، تاکہ کل ان مقاصد کو حاصل کر سکیں۔
تیسرا پہلو ہماری خارجہ پالسی کی تشکیل میں بہت ہی کمزور ہے۔ ہمارے سامنے سارک کے بارے میں باتیں کبھی گئی ہیں۔ ایک امن کے دائرے کی بات بھی آئی ہے لیکن اگر خارجہ سیاست کو تشکیل دینے والا سب سے اہم جزو جغرافیہ ہوتا تو پھر شاید تاریخ میں کبھی کوئی تبدیلی نہ ہوتی۔ اس لیے کہ جغرافیائی حقائق تو ہزاروں سال سے وہی ہیں، تبدیلی دراصل مستقبل کے بارے میں ہماری سوچ سے ہوتی ہے۔ جو نئی تاریخی قوتیں ابھر رہی ہیں ان کے بارے میں ہم کیا رول ادا کرنا چاہتے ہیں اور ہم اسے کہاں لے جانا چاہتے ہیں۔ اس پہلو سے ہمیں سمجھنا چاہیے کہ ہم ایک نظریاتی ملک ہیں۔ ہمارا اصل کردار جنوبی ایشیائی ملک کی حیثیت سے نہیں بلکہ اس ملک کی حیثیت سے ہے جو پورنے عالم کے لیے راہگزر کی حیثیت رکھتا ہے۔ یہ پورا جنوبی ایشیا وسطی ایشیا اور پاکستان وہ بنیاد ہے جس پر پوری مسلم دنیا انحصار کرتی ہے۔ اسے آئندہ کے لیے مزید ترقی دی جانی چاہیے۔ اور یہ وہ اہداف ہیں جنہیں سامنے رکھ کر ہمیں طویل المدت حکمت عملی ترتیب دینا چاہیے۔ ایک نظریاتی مملکت کے یہ معافی نہیں ہیں کہ دوسرے ممالک سے ہمارے دوستانہ تعلقات نہ ہوں۔ روس اور امریکہ دو متصاد نظریات کے حامل ملک ہیں لیکن اس کے باوجود ان کے نہ روس اور در میان دستانت ترقی پا رہا ہے۔ روس اشتراکی کیمپ کا لیڈر ہے لیکن روس اور چین، روس اور البانیہ، اور روس اور یوگوسلاویہ کے درمیان تعلقات ہیں۔ اشتراکی ممالک ایک جیسے نہیں ہیں اس لیے نظریہ اور سیاسی دوستی کو الگ الگ لے کر چلنا چاہیے۔ لیکن یہ بات ضروری ہے کہ ہماری خارجہ پالیسی ہمارے نظریے پر مبنی ہو۔ البتہ ہماری دوستی ہر ملک سے ہو سکتی ہے اور اس کا انحصار وقت پاکستان، بھارت اور عالم اسلام
۵۰



کے حالات فوری ضروریات اور ان کے رویہ پر ہو گا۔
مسئله افغانستان
ان ابتدائی باتوں کے بعد افغانستان کے مسئلے کو لیتے ہیں۔ افغانستان کے سلسلے میں گزشتہ سات ساڑھے سات سالوں کے تجزیہ سے ہمارے سامنے جو معروضی حقائق آتے ہیں ان میں سب سے پہلی چیز یہ ہے کہ افغانستان کے مسئلے کا محض فوجی حل ممکن نہیں ہے۔ مجاہدین نے اس بات کو پہلے دن محسوس کر لیا تھا اور محض اس بات پر کہ ایک سپر پاور نے فوج کشی کی ہے، انہوں نے ہتھیار نہیں ڈال دیئے ، ان کی ہمتیں پست نہیں ہوئیں، انہوں نے اس چیلنج کا مقابلہ کیا اور یہ ثابت کر دیا کہ سپر پاور کی بھی کچھ حدود ہیں۔ جس طرح امریکہ اپنی ساری قوت و جبروت کے باوجود ویت نام میں اپنی مرضی پوری نہ کر سکا۔ اسی طرح اب اس بات کے واضح اشارات ہیں کہ روس کی موجودہ قیادت محسوس کر رہی ہے کہ اس مسئلے کا فوجی حل ممکن نہیں ہے، اس کا لاذ ا سیاسی حل نکلنا
چاہیے۔
دوسری معروضی حقیقت ہمارے سامنے یہ آتی ہے کہ افغانستان بھی آج وہ قبائلی افغانستان نہیں ہے جو پچھلے پچاس ساٹھ سال میں ایک خاص انداز میں سرکار برطانیہ اور روس سے معاملات کرتا رہا ہے۔ افغانستان میں ایک اندرونی انقلاب واقع ہوا ہے، ایک نئی قیادت ابھری ہے، لوگوں نے سپر پاور کا مقابلہ کیا ہے، پرانے سٹم کا خاتمہ ہو چکا ہے۔ اور اب نئی سیاسی حقیقتیں اپنی جگہ لے چکی ہیں، اور مستقبل کے افغانستان کا انحصار ان پر ہے جنہوں نے اپنے خون کی قربانی دے کر اپنی قوت اور مقام کو منوایا ہے۔ تیسری بنیادی حقیقت یہ ہے کہ افغانستان کے مسائل کو کتابی فیشن میں نہ دیکھا جائے، اسے اگر لاڈ کریڈن کی تجاویز کی روشنی میں دیکھنے کی کوشش کی گئی تو یہ نا حقیقت شناسی ہو گی۔ افغانستان کے مسئلے کا اب وہی حل نکلے گا جسے افغان مجاہدین اور افغانستان کے عوام قبول کریں گے، ان پر کوئی اپنی مرضی مسلط نہیں کر سکتا، نہ روس نہ امریکہ نہ پاکستان۔
افغانستان کے مسئلے میں امریکہ نے جو کردار ادا کیا ہے وہ اہم ہے لیکن اس نے معاملات کو کیدہ کیا ہے۔ لوگ یہ بات کہ دیتے ہیں کہ یہ امریکہ اور روس کی جنگ ہے۔ اس سے بڑی غلط بیانی ممکن نہیں ہے۔ لوگ یہ بھی کھتے ہیں کہ پاکستان امریکہ کی لڑائی لڑرہا ہے۔ یہ بھی حقائق سے صرف نظر کرنے کی بات ہے۔ حقیقت یہ ہے کہ جس وقت روسی فوجیں افغانستان میں آئی ہیں اس وقت

پاکستان اور امریکہ کے تعلقات سب سے زیادہ خراب تھے ۔ ہماری اقتصادی امداد بند ہو چکی تھی اور نیم نے اس بات کا بڑا اعلان کیا تھا کہ ہم اپنی معاشی اور نیو کلیئر ترجیحات خود طے کریں گے نہ کہ امریکہ۔ اس بنا پر ہمارے تعلقات ان سے نہایت کمزور تھے۔ اس پس منظر میں روس نے افغانستان پر حملہ کیا۔ پاکستان نے نہ امریکہ کی طرف دیکھا نہ جرمنی کی طرف، ان حقائق، نظریات اور اقدار کی بنیاد پر جو پاکستان کو عزیز ہیں پاکستان نے روس کی فوج کشی کی مخالفت بڑی ہمت کے ساتھ کی، پورے عالم اسلام اور پوری دنیا نے پاکستان کی تائید کی۔ امریکہ نے بھی کوشش کی کہ اس موقع پر پاکستان کی مدد کرے لیکن پاکستان نے نہایت پروقار انداز میں امریکہ کے ساتھ معاملہ کیا اور دو سال
تک کوئی ایسی بات نہیں ہوئی جو یہ کہا جاسکے کہ امریکہ اس میں کود پڑا۔
دوسری بات یہ ہے کہ جس طرح امریکی ویت نام میں لڑرہے تھے وہ افغانستان میں نہیں لڑ رہے اور نہ ہی کوئی پاکستانی وہاں لڑرہا ہے۔ وہاں صرف افغان لڑرہے ہیں۔ یہ ان کی اپنی سر زمین ہے۔ ہم نے ان کی تائید کی ہے یہ ہمارا فرض تھا اور ہمیں اس پر فخر ہے کہ ہم نے ان کی تائید کی ہے لیکن جنگ ان کی ہے، انہوں نے قربانیاں دی ہیں اور اگر اسے کوئی سپر پاور جنگ قرار دیتا ہے تو وہ حقائق کا مذاق اڑاتا ہے۔ امریکہ نے اس معاملہ کو نقصان پہنچایا ہے۔ بلاشبہ امریکہ کے سامنے اپنے مقاصد ہیں، ہمارے سامنے اپنے۔ امریکہ یہ ضرور چاہے گا کہ اس صورت حال کو روس کے خلاف استعمال کرے اور اس نے کرنے کی کوشش کی ہے۔ بالکل اسی طرح روس کی یہ کوشش ہے کہ جہاں کہیں اسے امریکہ کی کوئی کمزوری مل جائے اسے وہ استعمال کرے۔ ہمیں اس بات کو سمجھنا چاہیے۔ لیکن ہمارے مقاصد یہ ہیں کہ جلد از جلد وہاں ایک ایسی حکومت اور ایک ایسا نظام قائم ہو جسے افغانستان کے عوام کی تائید حاصل ہو، روسی فوجیں واپس چلی جائیں، مہاجرین عزت کے ساتھ واپس جائیں اور افغان اپنے معاملات کے خود ذمہ دار ہوں۔ یہ ہمارا مقصد ہے اور یہ اسلامی اور انسانی بنیاد پر ہے۔ لیکن اگر آپ اس سے آگے بڑھ کر پاکستان کے دفاعی مفاد کو پیش نظر رکھیں تو آپ دیکھیں گے کہ یہ اتنی اہم تبدیلی ہے کہ اس سے سرسری طور پر گزر جانا درست نہیں۔ پاکستان پر پچھلے چالیس سالوں میں دو اطراف سے دباؤ پڑا ہے۔ ہندوستان کا اور افغانستان کا۔ وہ ملک جس نے اقوام متحدہ میں پاکستان کی ممبر شپ کی مخالفت کی، وہ صرف افغانستان تھا۔ افغانستان میں جو مختلف حکومتیں آتی رہیں خواہ وہ ظاہر شاہ کی حکومت تھی یا داؤد کی، انہوں نے پاکستان کو نقصان پہنچانے اور مختلف طریقے سے دباؤ ڈالنے کی کوشش کی۔ یہ تاریخ میں پہلا موقع ہے کہ افغانستان میں نئے حالات پیدا ہو گئے۔ افغانستان کی وہ قیادت جس کے اپنے مقاصد تھے یا جو
or

دوسروں کا کھیل کھیل رہی تھی اس کے مقابلے میں افغانستان کے عوام وہاں کی سیاست میں ایک نیا کردار ادا کر رہے ہیں اور یہ عوام پاکستان کے دوست ہیں۔ انہوں نے پاکستان کی دوستی کا مزہ چکھتا ہے۔ انہوں نے اس بات کو جان لیا ہے کہ پاکستان اور افغانستان کے عوام کا مفاد ایک ہے۔ دوسرے الفاظ میں تاریخ میں پہلی مرتبہ یہ موقع رو نما ہوا ہے کہ افغانستان میں ایسی سیاسی قوتیں برسر اقتدار ہوں جو پاکستان کی دوست ہیں، پاکستان کو دوست سمجھتی ہیں اور اس طرح ایک ایسی حکومت اس پورے علاقے میں بنے جس میں پاکستان اور افغانستان ایک جان دو قالب ہو جائیں۔ یہ بہت اہم حربی تبدیلی ہے، جس کے مضمرات کا ہمیں اور اک کرنا چاہیے۔
اس نئی صورت حال سے ایک تبدیلی یہ رونما ہوئی ہے کہ روسی مداخلت کا جو خطرہ ڈیورنڈ لائن تک آگیا تھا، وہ نہ صرف یہ کہ اب پیچھے ہٹ گیا ہے بلکہ اس کا رخ اب وسطی ایشیاء کی طرف ہو گا، پاکستان اور ایران کی طرف نہیں۔ یہ وہ طویل المدت نتائج ہیں جو اس تبدیلی کے نتیجے میں رونما ہونے والے ہیں اس لیے پاکستان کا مفاد اس میں ہے کہ اس معاملے کو ان خطوط اور اصولوں کی روشنی میں حل کیا جائے جنہیں آج تک ہم نے پیش کیا ہے۔ اس تبدیلی کے بڑے اہم اثرات خود پاکستان اور ہندوستان کے تعلقات پر پڑیں گے۔ آج یک ہندوستان نے پاکستان پر براہ راست دباؤ ڈالا ہے اور افغانستان کے ذریعے سے پاکستان کو جب
تنگ کرنے کی کوشش کی ہے تو براہ راست دیدار افغانستان کی حکومتیں ایک منزل اور مقصد کی
طرف رخ کیے ہوئے ہوں گی تو اس کے نتیجے میں جنوب سے جود باؤ پڑ رہا ہے اس پر بھی غیر معمولی اثرات پڑیں گئے۔ کی بات یہ ہے کہ جو کچھ حاصل ہوا ہے، یہ کسی کا عطیہ کسی کی مہربانی، کسی کا تحفہ نہیں، یہ محض اللہ تعالیٰ کے فضل و کرم کے بعد مجاہدین افغانستان کی قربانیاں ہیں۔ انہوں نے دس لاکھ سے زیادہ سر کٹا کر اپنی آزادی اپنے دین، اپنے ایمان اور اپنی ثقافت کی حفاظت کی ہے۔ انہوں نے ایک سپر پاور کو سبق سکھایا ہے کہ سنتے عوام بھی اپنے دین اور اپنی آزادی کے لیے سیسہ پلائی ہوئی
دیوار بن سکتے ہیں اور سپر پاور ان کو پیچھے نہیں دھکیل سکتی۔ اس میں پاکستان، ایران، مسلم دنیا، غیر وابستہ ممالک اور بہت سی مغربی اقوام کا کردار ہے۔ اسی ترتیب سے ان کے سفارتی کردار کا بھی دخل ہے۔ ایک سبب خود روس کی نئی قیادت کے نئے رجحانات ہیں۔ ہمیں اس پر خوش فہمی کا شکار نہیں ہونا چاہیے۔ یہ صحیح ہے کہ کچھ تبدیلیاں رونما ہو رہی ہیں اور ان سے فائدہ اٹھانا، مفید اور
OF

ضروری بھی ہے۔
۵ نکاتی لائحہ عمل
سوال یہ ہے کہ اب ہمیں کیا کرنا چاہیے ؟ اس سلسلے میں پانچ چیزیں ہیں جو کرنے کی ہیں۔ سب سے پہلی بات یہ کہ معالات کو اپنے ہاتھ میں رکھا جائے، اس معاملے میں کسی جلدی اور کسی کمزوری کا مظاہرہ نہ کیا جائے۔ وقت ہمارے ساتھ ہے، تاریخ کا اشارہ بہت واضح ہے۔ افغانستان کو اب کوئی مغلوب نہیں رکھ سکتا معاملہ صرف فرقت کا ہے جس رخ پر ہم جار ہے ہیں اس رخ پر آگے بڑھنا ضروری ہے۔ آپ سیاسی حل تلاش کیجئے، پر شہر کو باقی رکھیئے اور معاملات کو
آگے بڑھائیے۔ دوسری بنیادی بات یہ ہے کہ اب وقت آگیا ہے کہ مجاہدین کو بات چیت میں براہ راست شریک کیا جائے۔ بین الاقوامی سفارت کاری کے آداب مطابق بلاشبہ پہلا اقدام یہ ہو سکتا ہے کہ بالواسطہ ذرائع کو استعمال کیا جائے۔ ویت نام میں بھی یہی ہوا تھا، ویت نام میں ۱۹۶۸ء کے شروع میں امریکہ اور ہنوئی کے روابط شروع ہوئے لیکن ابتدائی کام ہونے کے بعد، بات جب فیصلہ کن مرحلے میں پہنچی تو اس وقت ناگزیر ہو گیا کہ چاروں پارٹیوں کو براہ راست شریک کیا جائے یہی چیز زمبابوے اور الجزائر میں ہوئی، اس طرح اب مجاہدین کا براہ راست شریک ہونا ضروری ہے۔ اصل فیصلہ کن قوت روس اور مجاہد دین ہیں۔ محض پاکستان اور کابل حکومت کی بالواسطہ گفتگو ہمیں ایک خاص مقام سے آگے نہیں لے جاسکتی۔
تیسری بات یہ ہے کہ فوجوں کی واپسی کا ٹائم ٹیبل بڑا اہم ہے۔ اس معاملے میں پاکستان نے غلطی کی ہے کہ اس نے پانچ مہینے کا وقت دینے کی بات مان لی۔ حالانکہ اس بات کی ضرورت تھی کہ اس وقت کو بہت کم رکھا جاتا۔ کیا یہ ایک حقیقت نہیں ہے کہ الجزائر سے فوجوں کا انخلاء دو مینے کے اندر مکمل ہو گیا۔ ویت نام سے اس کی مدت صرف ماہ تھی۔ اس لیے کوئی وجہ نہیں ہے کہ ہم اس معاملے میں کس لیے ٹائم ٹیبل کو اختیار کریں۔ اگر آپ دباؤ کو بر قرار رکھیں گے تو آپ ایک کم تر ٹائم ٹیبل بھی منوا سکتے ہیں۔
چوتھی بات یہ کہ عبوری حکومت کا مسئلہ نہایت اہم ہے اور یہ عبوری حکومت وہ ہونی چاہیے
جس پر مجاہدین اور روس دونوں متفق ہوں۔
ولم
آخری بات یہ ہے کہ اس مسئلہ پر ملک کے اندر اقدامات کی ضرورت ہے۔ آج تک

پاکستان کی حکومت کو عوامی تائید حاصل رہی ہے اور اسی بناء پر آپ درست فیصلہ حاصل کر سکتے ہیں لیکن اب صورت حال یہ کہ آپ کی پشت پر حملے کیے جارہے ہیں، مختلف گروہ وہ کھیل کھیل رہے ہیں جن کی بناء پر وہ قومی یک جستی باقی نہیں رہی جس کی ضرورت ہے۔ حکومت کی یہ ذمہ داری ہے کہ وہ عوام کو تیار کرے اور ان کو ان کے مفاد کے بارے میں سجا لے ، ان کے سامنے حقائق لائے، ان کو تیار کرے تا کہ وہ اس دباؤ کا سامنا کر سکیں۔
(۲۱-۴-۸۷)
سرحدوں کی خلاف ورزیوں پر مضبوط موقف کی ضرورت جب بھی جنیوا مذاکرات شروع ہوتے ہیں اس سے تھوڑا سا پہلے یا اس کے ابتدائی ایام میں پاکستان کی سرحدوں کی خلاف ورزی جہازوں کے ذریعے اور دوسری شکلوں میں کی جاتی ہے۔ اب ایک خاص انداز ساہمارے سامنے آرہا ہے اور اس بناء پر حکومت کے لیے یہ بات ممکن تھی کہ ماضی کے ان تمام تجربات کی روشنی میں وہ پیش بندی کرتی، متبادل انتظامات کرتی۔ اس سے پہلے دو بار، ایک مرتبہ ۱۹۷۹ء میں اور ایک مرتبہ پچھلے سال حکومت نے افغان طیاروں کو روکا اور اس کا اثر پڑا۔ ہماری فضائی حدود کی خلاف ورزی پر وزیر اعظم کا بیان ریکارڈ پر ہے۔ چونکہ ہمارے پاس ریڈار سٹم نہیں تھا اس لیے ہم صحیح صحیح اس علاقے کا اندازہ نہیں کر سکے لیکن اس سے مسئلے کی اہمیت ذرا اور بڑھ جاتی ہے افغانستان کی صورت حال آج پیدا نہیں ہوئی یہ پچھلے ے سال سے ہمارے سامنے ہے اور اس زمانے میں سینکڑوں بار خلاف ورزیاں ہوئی ہیں۔ اگر ہم نے اپنے ریڈار سٹم اور پارکنے کے نظام اور زمین سے فضا میں مار کرنے والے میزائلوں کو اس کے لیے مرتب و منظم نہیں کیا تو ہر ایک ایسی صورت حال ہے جس سے پاکستان کی سلامتی خطرے میں پڑ گئی ہے اس بناء پر اس واقعہ کی ایک منفرد اہمیت ہے۔ اسے یہ کہہ کر ٹالا نہیں جاسکتا کہ اس سے پہلے سینکڑوں خلاف ورزیاں ہو چکی ہیں، ان کو آپ ایک نیا نکتہ کیوں قرار دے رہے ہیں۔ اب اپنے تجربات کو دیکھنے کے بعد ان جنیوا مذاکرات کے موقع پر یہ واقع ہو نا متوقع
جہاد افغانستان کے دوران پاکستان پر دباؤ ڈالنے کے لیے شمال مغرب سے متعدد بار فضائی سرحدوں کی خلاف ورزی کی گئی۔ حکومت کی جانب سے دفاع کا مناسب انتظام نہ ہونے پر تشویش کا اظہار کیا گیا۔ ۱۸ مارچ ۸۸، اور ۷ اگست ۰۸۸ پاکستان، بھارت اور عالم اسلام

تعا لیکن ہم نے اس کے لیے پیش بندی نہیں کی۔ چنانچہ یہ واقعہ اور اس سے اتنے بڑے پیمانے پر
جانی و مالی نقصان ایک غیر معمولی چیز ہے جس پر ایوان میں بحث ہونی چاہیے۔ روس اور افغانستان پاکستان کی کامیاب افغان پالیسی کو متاثر کرنے اور ملک میں اس کے بارے میں ایک خاص سیاسی فضا پیدا کرنے کے لیے فضائی خلاف ورزیاں کرنے اور ملک میں سبوتاژ کے لیے یہ طریقے اختیار کر رہے ہیں۔ جیسے ہی جنیوا مذاکرات ایک فیصلہ کن مرحلے میں داخل ہوئے انہوں نے دوبارہ وہی تکنیک اختیار کی۔ ان تمام باتوں کو سامنے رکھتے ہوئے حکومت اور قوم کے لیے یہ بات ضروری ہے کہ وہ اس مسئلے کے سارے پہلوؤں پر غور کرے تاکہ حکومت آنے والے مراحل کا زیادہ مؤثر انداز میں سامنا کر سکے۔
(۱۸-۳-۸۸)
ملک کے موجودہ نازک دور اور حالات کے پس منظر میں شمالی سرحدوں کی جو موجودہ خلاف ور زیاں ہوتی ہیں اور جو نقصان پہنچایا گیا ہے اس کی ایک خاص اہمیت ہے۔ اس پس منظر نے ان واقعات کو بے مثال اور منفرد بنا دیا ہے۔ اس پس منظر کے مطابق اگر آپ پہلی اگست سے کابل ماسکو اور انڈین ریڈیو کی نشریات کا جائزہ لیں تو آپ یہ دیکھیں گے کہ پاکستان کو بلا استثنا ہر روز مختلف نوعیت کی دھمکیاں دی گئی ہیں۔ میرے پاس پہلی اگست سے لے کر پچیس چھبیس اگست تک کی رپورٹیں موجود ہیں جن میں مختلف انداز میں یہ صاف وارنگ دی گئی ہے کہ ہم پاکستان کی خارجہ پالیسی اور افغان پالیسی نہیں چلنے دیں گے۔ اس کے لیے ہم پر دباؤ ڈالا جارہا ہے۔ ایک سٹیج پر انڈین ریڈیو نے جو الفاظ استعمال کیے ہیں وہ یہ ہیں۔ الفاظ صدر صاحب کی شہادت سے پہلے کے
ہیں۔
"The General of Islamabad should understand that he has no legs and it will only bring disgrace and humiliation to Pakistan."
(اسلام آباد کے جنرل کو سمجھنا چاہیے کہ اس کی کوئی بنیادیں نہیں ہیں اور ایک دن اس کی کارروائیوں) سے پاکستان کے حصے میں صرف ذلت اور رسوائی آئے گی۔) یہ وہ پس منظر ہے جس میں وہ اپنی سیاسی قوت دکھانے کی کوشش کر رہے ہیں۔ پچاس میل

سے اسی کلو میٹر تک دو بار ایک ہفتے کے اندر پاکستان کی فضائی حدود میں داخل ہو کر بمباری کرنا اور بحفاظت واپس چلے جانا پاکستان کی سیکورٹی کے لیے ایک خطرہ ہے اور ایک ایسا اقدام ہے جس کو
فوجی لحاظ سے چیلنج نہ کیا جانا پاکستانی قوم کے وقار اور پاکستان کی خارجہ پالیسی ہر ایک دھبہ ہے۔ یہ تو ہمیں معلوم ہے کہ خارجہ پالیسی محض تقاریر کا نام نہیں ہے، خارجہ پالیسی کے پیچھے دفاع، سیاست اور معیشت کی قوتیں ہوتی ہیں، جو کسی ملک کی خارجہ پالیسی کا تعین کرتی ہیں۔ ان نازک حالات میں اگر ہم نے کسی قسم کی کمزوری دکھائی، دب گئے یا پیچھے ہٹ گئے اور دشمن کو یہ موقع دیا کہ وہ پاکستان کی سرزمین کو اپنی چراہ گاہ سمجھ کر جب چاہیں سیر کرنے آجائیں، جب چاہیں ہم پھینک کر ہمارے بچوں کو شہید کرتے ہوئے سویلین آبادی کو تہ و بالا کر دیں، تو مجھے ڈر ہے کہ
اس سے ہمارے ملک کا دفاع بڑا کمزور ہو جائے گا اور ہم اپنی خارجہ پالیسی نہیں چلا سکیں گے۔ اس لیے اس خاص پس منظر میں اس بات کی ضرورت ہے کہ ہماری افواج کے پاس جو ائر فورس اور زمین سے فضا میں مار کرنے والے میزائل ہیں وہ انہیں استعمال میں لائے۔ ہماری افواج میں الحمد للہ جرات بھی ہے اور ان کے استعمال کی صلاحیت بھی، لیکن یہ ایک سیاسی فیصلہ ہے جسے حکومت کو کرنا ہے۔ اور اگر حکومت نے اس وقت کوئی کمزوری دکھلائی تو یہ پاکستان کی خارجہ پالیسی، پاکستان کے وجود اور اس پورے علاقے میں اس کے جنگی کردار کی نفی ہو گی، ان خاص حالات میں اس بات کی ضرورت ہے کہ قوم کو اعتماد میں لیا جائے، یہ ایوان اپنے جذبات کا اظہار کرے، کابل، دھلی اور ماسکو کو معلوم ہو کہ پاکستانی قوم اس قسم کی تنبیوں اور خلاف ورزیوں کو د برداشت کرنے کے لیے تیار نہیں ہے اور ہم آنکھوں میں آنکھیں ڈال کر دشمن کا مقابلہ کر سکتے
ہیں۔
یہ بات کہ وہ ہم سے زیادہ قوی ہیں یا ہم ان کے مقابلے میں کمزور پوزیشن رکھتے ہیں، غیر متعلقہ ہے جب مسئلہ اپنی عزت اور آزادی کا ہو تو پھر انسان اپنی جان پر کھیل کر یہ کام کرتا ہے۔ ہم نے روس جیسی سپر پاور کی بالادستی کو افغانستان میں تسلیم نہیں کیا ہم نے چیلنج کیا اور خدا کے۔ فضل سے افغان مجاہدین نے اپنی تمام تربے سرو سامانی کے باوجود اسے گھٹنے ٹیکنے پر مجبور کیا۔ اس پس منظر اور نازک لے میں پاکستان کی طرف سے اتنا کمزور رد عمل نہایت ہی خطرناک ہے۔ اس علاقے کے جغرافیے پر نگاہ ڈالنے سے پتہ چلتا ہے کہ راڈار کے ذریعے دشمن کے جہازوں کی دخل اندازی کا پتہ چلا کر انہیں تین ذرائع سے چیلنج کیا جا سکتا تھا۔ ہمارے ہوائی جہاز انہیں روک سکتے تھے یا ہم ان کی زمین سے فضا میں مار کرنے والے میزائل سے خبر لے سکتے تھے ، یا ہماری طیارہ شکن

تو ہیں ان کو خاموش کر سکتی تھیں۔ اس موقعے پر ہماری خاموشی کو ہماری کمزوری سمجھا جائے گا اور اس کو غلط معانی پہنائے جائیں گے، میرے خیال میں پاکستان کی خارجہ پالیسی کے بارے میں اس موقع پر حکومت کو ہمت اور جرات کے ساتھ کام لینا چاہیے۔ محض افغانستان کے کسی نمائندے کو دفتر خارجہ میں بلاکر احتجاجی نوٹ دینے سے کام نہیں چلے گا۔ آپ کو تھے کا جواب گھے سے دینا ہو گا۔ جبھی آپ اس ملک کا دفاع کر سکیں گے۔
(۷-۸-۸۸)

